
Ұзартылған күн тобы туралы ереже
1. Жалпы ережелер.
1.1. Осы Ереже Қостанай облысы әкімдігі білім басқармасының «Қостанай қаласы білім бөлімінің №32 жалпы білім беретін мектебі» ММ ұзартылған күн тобын (бұдан әрі – ҰКТ) жасақтау және қызметін ұйымдастыру тәртібін белгілейді.
1.2. Білім алушыларды әлеуметтік қорғау мақсатында ұйымдастырылады және олармен сабақтан тыс қызмет жүргізу мен дамытушылық оқыту шеңберінде қосымша білім беру жағдайларын қамтамасыз етеді.
2. Мақсаттары мен міндеттері:
· ата-аналар тарапынан бақылау жасау мүмкін болмаған кезде баланың 
шығармашылық қабілеттерін дамыту үшін оңтайлы жағдайлар жасау;
· сыныптан тыс жұмысқа білім алушылардың белсенді қатысуы үшін 
олардың мектепте болуын ұйымдастыру;
· тұлғалық бағдарланған оқытуды және тәрбиелеуді жүзеге асыру;
· сабақтан тыс уақытта оқушыларға педагогикалық көмек көрсету,
· үй тапсырмаларын сапалы дайындау арқылы оқушылардың білім беру 
бағдарламаларын меңгеруі,
· оқуға уәжділікті арттыру құралы ретінде өзіндік ұйымдастыру, өзара 
оқыту машықтарын қалыптастыру;
· үйірмелік және секциялық сабақтар арқылы оқушылардың 
шығармашылық, физикалық мүмкіндіктерін дамыту;
· баланың мінез-құлқы мен үлгеріміне бақлауды жүзеге асыру бойынша 
ата-аналарға әсерлі көмек көрсету.
3. ҰКТ қызметін ұйымдастыру.
· мектеппен құрылады;
· қажетті құжаттаманы жинау ұйымдастырылады (ата-аналардың 
өтініштері, топқа бару үшін қарсы көрсетілімдердің жоқтығы туралы медициналық анықтама);
· білім алушылар және топпен жұмыс істейтін педагогикалық 
қызметкерлер контингенті көрсетіліп, оқу және ойын жайлары айқындала отырып, ағымдағы оқу жылында ұзартылған күн тобының жұмыс істеуі туралы бұйрық әзірленеді;
· толықтырылуы 20–25 білім алушы көлемінде белгіленеді, ерекше 
жағдайларда, егер мектеп шағын жинақты мәртебесінде болса, толықтырылуы 10–20 адам болуы мүмкін;
· ҰКТ-дағы шекті рұқсат етілген апталық жүктеме алты күндік жұмыс 
аптасы кезінде 30 сағаттан аспауы тиіс;
· Педагогикалық қызметкер – топ тәрбиешісі мектептің сабақ кестесін, 
топтың жұмыс жоспарын ескере отырып білім алушылардың сабақ режимін әзірлейді.
4. Білім беру үдерісін ұйымдастыру.
ҰКТ жұмысының режимінде тәрбиеленушілердің өзіндік дайындығын (үй тапсырмаларын орындау, жалпы білім беру бағдарламалары бойынша өзіндік, қосымша, шығармашылық жұмыс), үйірмелердегі, қызығушылықтар бойынша секциялардағы жұмысты, демалуды, таза аудағы серуенді, экскурсияларды ұйымдастыру үшін уақыт көрсетіледі.
	Оқыту, еңбек және демалу кіретін жұмыс режимі тәрбиеленушілердің мектепте 15 сағат 00 минутқа дейін болуы ескеріле отырылып құрылады.
Бір сабақтың ұзақтығы 30-35 минуттан аспауы тиіс, сабақтардың арасында 10 минуттан кем болмайтын динамикалық үзілістер жүргізіледі.
Тәрбиеленушілер мектеп базасында ұйымдастырылатын түрлі үйірмелер мен секцияларда айналыса алады, сайыстарға, байқауларға, олимпиадалар мен басқа да бұқаралық іс-шараларға қатыса алады.
Ата-аналардың жазбаша өтініштері бойынша тәрбиеші қосымша білім беру ұйымындағы оқу сабақтарына баруы үшін тәрбиеленушіні ересектің сүйемелдеуімен жібере алады (келісім бойынша).
Өзіндік дайындық кезінде тәрбиеленушілер мектеп кітапханасы оқу залының мүмкіндіктерін пайдалана алады.
Оқу және анықтамалық әдебиет өзіндік дайындық кезінде пайдалану үшін белгілі бір жерде сақталынуы тиіс.
Педагогикалық қызметкерлермен оқу пәндері бойынша консультациялар ұйымдастырылуы мүмкін.
Өзіндік дайындыққа берілген уақытты басқа мақсаттарға пайдалануға болмайды.
5. Тәрбиеленушілердің тұрмысын ұйымдастыру.
ҰКТ-де өзіндік дайындыққа дейін тәрбиеленушілердің ауадағы қозғалыс белсенділігі (серуен, қозғалысты және спорт ойындары, мектеп жанындағы телімдегі оқу-тәжірибе жұмысы) қатар жүреді, сабақтан тыс іс-шаралар – өзіндік дайындықтан кейін.
Сабақтардың 2 сағаты арасында ауада 40 минуттық серуен жүргізіледі.
Өзіндік дайындықтың ұзақтығы әр сынып үшін айқындалған:
бірінші сыныпта екінші жарты жылдықтан бастап – 1 сағатқа дейін;
екінші – 1,5 сағатқа дейін;
3–4 сыныптарда – 2 сағатқа дейін;
5–6 сыныптарда – 2,5 сағатқа дейін.
Ата-аналар есебінен белгіленген нормалар бойынша ыстық тамақ ұйымдастырылады.
Медициналық қызмет көрсету мектептегі медициналық персонал жұмысы туралы нұсқаулыққа сәйкес медицина қызметкерімен қамтамасыз етіледі.
Жеке гигиеналық заттар ата-аналармен алынуы тиіс және белгілі бір жерде сақталынады.
6. Құқықтар мен міндеттер.
Мектеп жарғысымен, ішкі тәртіп ережелерімен, білім алушылардың жүріп-тұру ережелерімен, ҰКТ тәрбиешісінің лауазымдық нұсқаулығымен айқындалады.
Мектеп директоры (оның орынбасары):
· топ жұмысына қажетті жағдай жасауға және онда білім беру үдерісін 
ұйымдастыруға жауапты болады;
· тәрбиеленушілердің өмірі мен денсаулығын күзетуді қамтамасыз етеді;
· оқушылардың ыстық тамағы мен демалысын ұйымдастырады;
· қосымша білім беру ұйымдарының қызметкерлерін топта жұмыс істеу 
үшін қабылдайды;
· жұмыс режимін бекітеді;
· тәрбиешілердің әдістемелік жұмысын ұйымдастырады;
· ҰКТ-дегі жұмыс жағдайына бақылау жасайды.
Тәрбиеші:
-    оқу кестесін ескере отырып сабақтар режимін әзірлейді;
- оған бекітілген топтағы оқу-тәрбие жұмысының жағдайы мен ұйымдастырылуына жауап береді;
- ҰКТ журналын жүргізеді, онда толтыратындар:
· білім алушылар, ата-аналар, тәрбиешілер мен үйірме жетекшілері 
туралы мәліметтер;
· денсаулық көрсеткіштері;
· топтағы режим;
· сабақтан тыс уақытта балалардың қамтылуы туралы деректер;
· оқушылардың өмірі мен денсаулығы үшін жауапты болады.
Тәрбиеленушілер:
· топта өзіндік басқаруға қатысады;
· кезекшілікті ұйымдастырады;
· саналы тәртіпті қолдайды.
Ата-аналар:
· тәрбиелеуде және оқытуда педагогикалық қызметкерлерге көмек 
көрсетеді, оқушыларға педагогикалық талаптардың бірлігін қамтамасыз етеді;
· бос уақытты ұйымдастыруға көмектеседі;
· мынаған жауапты болады:
· балалардың мектепке, мектептен тыс, сыныптан тыс іс-шараларға 
уақтылы келуіне;
· мектеп жарғысына сәйкес оқушының сырт келбетіне;
· ыстық тамаққа ақы төлеуге.
7. ҰКТ-ні басқару мәселелері.
Білім алушыларды қабылдау және шығару мектеп директорының бұйрығымен ата-аналардың (заңды өкілдерінің) жазбаша өтініші бойынша жүзеге асырылады.
Топ бір сынып оқушылары, оқытудың бір сатысы, 1–5 сынып оқушылары үшін, жас ерекшеліктері бойынша ұйымдастырылуы мүмкін. Журнал жүргізу міндетті.
Топ қызметі бекітілген күн режимімен және тәрбиешінің жұмыс жоспарымен реттеледі.
Балалардың мектеп аумағынан ұйымдасқан түрде әрбір шығуы мектеп директорының бұйрығымен, тәрбиеленушілердің өмірі мен денсаулығына жауапты белгілене отырып рұқсат етіледі. Серуендердің, экскурсиялардың бағыттары мектеп директорымен бекітіледі.
Білім беру қызметінің жағдайын бақылау мектеп директорымен немесе оның орынбасарымен жүзеге асырылады (жауапкершілік бұйрықпен айқындалады).
8. ҰКТ-нің жұмыс істеуі.
Қыркүйектен 25 мамырға дейін жүзеге асырылады.
Мектептік каникул кезеңінде (күзгі, қысқы, көктемгі):
· тәрбиешінің жеке жоспары бойынша балалардың демалысы 
ұйымдастырылады;
· топқа қабылданған білім алушылар ҰКТ-ға бармауға құқылы;
· тамақтану ұсынылмайды;
· өзіндік дайындық жүргізілмейді.
Біліктілік талаптары – педагогикалық жұмыс өтіліне талап қойылмайтын жоғары немесе орта - кәсіби білім.


